Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ շահագրգիռ պետական կառավարման մարմինների և կազմակերպությունների առաջարկությունների քննարկման արդյունքների մասին

	Հ/հ
	Պետական կառավարման մարմնի կամ կազմակերպության անվանումը
	Առաջարկության բովանդակությունը
	Եզրակացություն

	1.
	ՀՀ Նախագահի աշխատակազմ

13.03.2012թ.    Ղ-413
	Որոշման նախագծով փոփոխվող կարգի 4-րդ կետն առաջարկվում է լրացնել նոր ենթակետով, համաձայն որի, եթե տեսական քննությունները նույնն են և վարորդն արդեն ունի ցանկացած կարգի (ենթակարգի) տրանսպորտային միջոցներ վարելու իրավունքի վկայական, ապա մյուս կարգի (ենթակարգի) տրանսպորտային միջոց վարելու իրավունք ստանալու համար հանձնում է միայնգործնական քննություն` համապատասխան կարգի (ենթակարգի) տրանսպորտային միջոցով:
	Առաջարկությունն ընդունվել է: Որոշման նախագծով փոփոխվող կարգի 4-րդ կետի 2-րդ ենթակետը խմբագրվել է:

	2.
	ՀՀ ֆինանսների նախարարություն

16.02.2012թ. 1/4.1-4/1825-12
	Առաջարկություններ և առարկություններ չկան:
	-

	3.
	ՀՀ տրանսպորտի և կապի նախարարություն

27.02.2012թ. 01/07.2/1686-12
	Առաջարկություններ և առարկություններ չկան:
	-

	4.
	ՀՀ պաշտպանության նախարարություն

06.03.2012թ. ՊՆ/510-275
	Որոշման նախագծի առնչությամբ հայտնում եմ, որ «C» կարգով և «C1» ենթակարգով նախատեսված տրանսպորտային միջոցների վարման համար պահանջվում են հատուկ ուսուցում և ունակություններ, որի կապակցությամբ առաջարկվում է նշված կարգերի վկայականների ստացման համար ևս պարտադիր համարել ուսուցում իրականացնող կազմակերպության կողմից տրված վարորդական դասընթացների ավարտական քննությունները դրական հանձնելու վերաբերյալ փաստաթուղթը:
	Առաջարկությունը չի ընդունվել, քանի որ նշված հարցը կարգավորված է «Ճանապարհային երթևեկության անվտանգության ապահովման մասին» ՀՀ օրենքով, իսկ կառավարության որոշումով այլ կարգ սահմանել հնարավոր չէ:

	5.
	ՀՀ առողջապահության նախարարություն

07.03.2012թ. ՀՔ/02.1/1848-12
	Առաջարկություններ և առարկություններ չկան:
	-

	6.
	«Աքիլես» հասարակական կազմակերպություն

24.02.2012թ.    012-004
	Առաջարկություններ և առարկություններ չկան:
	-

	7.
	«Հայաստանի ԴՕՍԱԱՖ» հասարակական կազմակերպություն

24.02.2011թ.    01/17
	1. «A», «B», «C» կարգերի և «A1», «B1», «C1» ենթակարգերի տրանսպորտային միջոցներ վարելու վարորդական գործնական քննությունները ճիշտ կլինի անցկացնել քննական ստորաբաժանման կողմից տրամադրվող տրանսպորտային միջոցներով, իսկ եթե քննական ստորաբաժանումը հնարավորություն չունի տրամադրելու համապատասխան տրանսպորտային միջոց, այդ դեպքում բացառության կարգով, գործնական քննությունը անցկացնել վարորդի թեկնածուի կամ նրա ներկայացուցչի տրանսպորտային միջոցով (անկախ փոխհաղորդակի տեսակից` մեխանիկական կամ ավտոմատ), սակայն վարորդի թեկնածուն պետք է մուծում կատարի այդ քննության համար` առանց արտաբյուջետային ֆոնդի վճարի: Ժամանակն է, որ գործնական քննությունները (բոլոր կարգերի և ենթակարգերի) անցկացվեն «Ճանապարհային ոստիկանության» քննական ստորաբաժանման տրանսպորտային միջոցներով, ինչպես դա արվում էր նախկին սովետական ժամանակներում:

2. Ինչ վերաբերվում է «C» կարգի և «C1» ենթակարգի տրանսպորտային միջոցներ վարելու վարորդական վկայական ստանալու համար տեսական և գործնական քննություն հանձնելը` ինչպես ներկայումս է կատարվում, առանց անհրաժեշտ ուսուցում անցնելու տրանսպորտային միջոցի կառուցվածքի, տեխնիակական սպասարկման, ճանապարհային երթևեկության, անվտանգ երթևեկության և գործնական վարման, թերի է, քանի որ տվյալ թեկնածուն անգիր անելով քննական հարցատոմսերի որոշակի հարցեր, առանց պատկերացում կազմելու ներկայիս բարդ տրանսպորտային միջոցի կարևորագույն համակարգերի վերաբերյալ (ղեկի կառավարում, արգելակային համակարգեր, լուսավորության և ազդանշանային համակարգեր և այլն) ստանում է վարորդական վկայական և դառնում պոտենցիալ վտանգի աղբյուր շրջապատի համար, իրեն բոլոր ծանր հետևանքներով: Անհրաժեշտ է հաշվի առնել նաև, որ մեր հանրապետությունում չկա մայրենի լեզվով մասնագիտական գրականություն, իսկ այսօրվա երիտասարդը չի տիրապետում ռուսերեն լեզվին:

Այդ գործունեությամբ օժանդակում ենք վթարների աճին, այլ ոչ թե անվտանգության ապահովմանը:

3. Մեր կարծիքով, Որոշման 78-րդ կետում ամրագրված` «Տրանսպորտային միջոցներ վարելու իրավունքից օրենքով սահմանված կարգով զրկված անձանց վարորդական վկայակնները վերադարձվում են զրկման ժամկետը լրանալուց կամ օրենքով սահմանված կարգով կրճատվելուց հետո` սույն կարգով սահմանված կարգով տեսական և գործնական քննությունները հանձնելուց հետո» հասկացությունը կարիք ունի հստակեցման:

Քանի որ, համաձայն Որոշման 24-րդ կետի տեսական քննության դրական արդյունքը ուժի մեջ է մեկ տարի ժամկետով, հետևաբար եթե վարորդը զրկվել է վեց ամիս կամ մեկ տարի ժամկետով, նրան տեսական և գործնական քննություն հանձնելու պահանջ չպետք է ներկայացվի, հակառակ դեպքում ստացվում է տվյալ վարորդին կրկնակի են պատժում որոշակի խախտման համար: Ինչ վերաբերվում է ավելի երկար ժամկետով զրկելուն, դա այլ հարց է:
	1. Առաջարկությունն ընդունվել է: Երևան քաղաքում գործնական քննություններն արդեն իսկ ընդունվում են Ճանապարհային ոստիկանության տրանսպորտային միջոցներով: Միջոցներ են ձեռնարկվում մարզային ստորաբաժանումների համար ևս քննական ավտոմոբիլներ ձեռք բերելու ուղղությամբ:
2. Առաջարկությունը չի ընդունվել, քանի որ նշված հարցը կարգավորված է «Ճանապարհային երթևեկության անվտանգության ապահովման մասին» ՀՀ օրենքով, իսկ կառավարության որոշումով այլ կարգ սահմանել հնարավոր չէ:
3. Առաջարկությունը չի ընդունվել, քանի որ նշված հարցը կարգավորված է «Ճանապարհային երթևեկության անվտանգության ապահովման մասին» ՀՀ օրենքով, իսկ կառավարության որոշումով այլ կարգ սահմանել հնարավոր չէ:


	8.
	ՀՀ արդարադատության նախարարություն

20.03.2012թ. 01/1636-12
	1. Որոշման նախագծի նախաբանում «1-ին և 5-րդ մասերի» բառերն անհրաժեշտ է փոխարինել «1-ին մասի» բառերով, քանի որ «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը սոսկ ընթացակարգային հարցեր է կանոնակարգում:

2. Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2008 թվականի սեպտեմբերի 18-ի N1158-Ն որոշումը, մասնավորապես` խոսքը վերաբերում է «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածին:

3. Որոշման նախագծի 1-ին կետում անհրաժեշտ է ճիշտ նշել Հայաստանի Հանրապետության կառավարության 2008 թվականի սեպտեմբերի 18-ի N1158-Ն որոշման վերնագիրը, մասնավորապես` վերնագրում «քննություններ» բառից առաջ անհրաժեշտ է լրացնել «համար» բառը, իսկ «ներկայացման» բառը փոխարինել «ներկայացնելու» բառով` հաշվի առնելով հիշյալ որոշման վերնագրի պահանջները:

4. Որոշման նախագծի 2-րդ կետում անհրաժեշտ է վերանայել որոշումն ուժի մեջ մտնելու ժամկետը` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:

5. Որոշման նախագծով հաստատվող կարգի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է:
4. Առաջարկությունն ընդունվել է:
5. Առաջարկությունն ընդունվել է:

	9.
	ՀՀ արդարադատության նախարարություն

02.07.2012թ. 01/3907-12

ՀՀ կառավարության մշտապես գործող պետաիրավական նախարարական կոմիտեի 2012 թվականի հունիսի 14-ի նիստի N 16.3/118952 արձանագրության 6-րդ կետի համաձայն տրված պետական փորձագիտական եզրակացություն
	1. Որոշման նախագծի (այսուհետ՝ նախագիծ) հավելվածի 7-րդ և 78-րդ կետերը չեն համապատասխանում Հայաստանի Հանրապետության Սահմանադրությանը: Այսպես՝

1) նախագծի հավելվածի 7-րդ կետով նախատեսվում են դրույթներ, որոնց համաձայն եթե անձը հաշվառված է թմրաբանական բժշկական հաստատություններում կամ տրանսպորտային միջոցներ վարելու իրավունքից զրկված անձանց ցանկում քննական մարմինները թույլ չեն տալիս անձին մասնակցելու որակավորման քննություններին, իսկ եթե անձն արդեն ունի որևէ կարգի վարորդական վկայական, ապա վարորդական վկայականը վերցվում է: Մասնավորապես՝ հիշյալ կետով քննական մարմինների կողմից անձին որակավորման քննություններին մասնակցել չթույատրելը և վարորդական վկայականը վերցնելը սահմանափակում է վարորդական վկայական ունեցող անձանց իրավունքներն, ինչը չի բխում ՀՀ Սահմանադրության 83.5-րդ հոդվածի 2-րդ կետի պահանջներից, որոնց համաձայն բացառապես օրենքներով են սահմանվում ֆիզիկական անձանց իրավունքների և ազատությունների սահմանափակումները և նրանց պարտականությունները:

2) նախագծի հավելվածի 78-րդ կետով նախատեսվում են դրույթներ, որոնց համաձայն տրանսպորտային միջոցը վարելու իրավունքից զրկված անձանց վարորդական վկայականները վերադարձվում են սույն ակտով սահմանված կարգով տեսական և գործնական քննությունները հանձնելուց հետո: Մասնավորապես՝ հիշյալ կետով տրանսպորտային միջոցը վարելու իրավունքից զրկված անձանց վրա դրվում է պարտականություն կրկին անգամ հանձնելու տեսական և գործնական քննություններն, ինչը չի բխում ՀՀ Սահմանադրության 83.5-րդ հոդվածի 2-րդ կետի պահանջներից, որոնց համաձայն բացառապես օրենքներով են սահմանվում ֆիզիկական անձանց իրավունքների և ազատությունների սահմանափակումները և նրանց պարտականությունները:

2. Նախագծում անհրաժեշտ բոլոր հարցերը կարգավորված չեն: Այսպես՝

1) Նախագծի 3-րդ կետում նախատեսվում են դրույթներ, որոնց համաձայն ժամանակավոր վարորդական վկայականը ենթակա է վերադարձման, մինչդեռ հիշյալ կետում բացակայում են դրույթներ ժամանակավոր վարորդական իրավունքի վկայականի վերադարձման ժամկետների վերաբերյալ: Այդ առումով հիշյալ կետում անհրաժեշտ է նախատեսել դրույթներ ժամանակավոր վարորդական իրավունքի վկայականի վերադարձման ժամկետների վերաբերյալ, քանի որ պարզ չէ, թե ինչ ժամկետներում է վերադարձվելու անձին տրված ժամանակավոր վարորդական իրավունքի վկայականը:

2) Նախագծի հավելվածի 17-րդ կետում նախատեսվում են դրույթներ, որոնց համաձայն գիտելիքների ստուգման թեստերի հարցաշարը հրապարակվում է ՀՀ ոստիկանության պաշտոնական կայքում կազմելուց հետո 2 աշխատանքային օրվա ընթացքում: Այդ առումով հիշյալ դրույթներն անհրաժեշտ է հստակեցնել, քանի որ պարզ չէ, թե գիտելիքների ստուգման թեստերի հարցաշարն ինչ ժամանակահատվածում է հրապարակվելու: Այսինքն՝ անհրաժեշտ է նախատեսել նվազագույն և առավելագույն ժամկետներ ՀՀ ոստիկանության պաշտոնական կայքում գիտելիքների ստուգման թեստերի հարցաշարի հրապարակման վերաբերյալ:

3) Նախագծի հավելվածի 39-րդ կետում նախատեսվում են դրույթներ, որոնք վերաբերում են ավտոդրոմում կամ ավտոհրապարակում գործնական քննությունը դադարեցնելու հիմքերին, մինչդեռ հիշյալ կետում բացակայում են դրույթներ գործնական քննությունը դադարեցնելու դեպքում իրավական հետևանքների վերաբերյալ: Մասնավորապես՝ պարզ չէ, թե գործնական քննությունը նշված հիմքերով դադարեցնելու դեպքերում ինչ իրավական հետևանքներ կարող են առաջանալ: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները, որոնց համաձայն նորմատիվ իրավական ակտերում չպետք է կիրառվեն նորմեր, որոնց չկատարման համար իրավական հետևանքներ նախատեսված չեն:

4) Նախագծի հավելվածի 61-րդ կետով նախատեսվում են դրույթներ, որոնք վերաբերում են որակավորման քննությունները դրական ստացած անձի կողմից վարորդական վկայական ստանալու համար ներկայացվող փաստաթղթերին, մինչդեռ պարզ չէ քննությունները դրական հանձնած անձանց կողմից ցանկի 4-րդ կետով նախատեսված փաստաթուղթը չներկայացնելու դեպքում ինչ իրավական հետևանքներ կարող են առաջանալ: Այդ առումով անհրաժեշտ է նախատեսել քննությունները դրական հանձնած անձանց կողմից ցանկի 4-րդ կետով նախատեսված փաստաթուղթը չներկայացնելու դեպքում՝ իրավական հետևանքների վերաբերյալ դրույթներ:

3. Նախագիծն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 2-րդ ենթակետով նախատեսված կոռուպցիոն գործոնը, որը դրսևորվում է քննության հանձնողին՝ իր իրավունքների իրականացման համար ներկայացվող պահանջները հիմնավորված չլինելով: Այսպես՝ նախագծի հավելվածի 21-րդ կետով նախատեսվում են դրույթներ, որոնք վերաբերում են տեսական քննությունը դրական հանձնելու դեպքերին՝ սահմանելով, որ տեսական քննությունը համարվում է դրական հանձնած, եթե քննություն հանձնողը հոգեբանական թեստի բոլոր հարցերին և գիտելիքների ստուգման թեստի հարցերից առնվազն 9-ին տվել է ճիշտ պատասխան, ընդ որում՝ հոգեբանական թեստի թեկուզ մեկ հարցին ճիշտ չպատասխանելու դեպքում տեսական քննությունը համարվում է դրական չհանձնած: Մասնավորապես՝ հիշյալ կետով քննություն հանձնողը տեսական քննությունը դրական ստանալու համար պարտավորվում է ճիշտ պատասխանելու հոգեբանական թեստի բոլոր և գիտելիքների ստուգման թեստի առնվազն ինը հարցերին, ինչը մեր կարծիքով չափազանց խիստ է: Միաժամանակ պարզ չէ, թե նման խիստ պայմանների սահմանումը ինչ նպատակ է հետապնդում: Այդ առումով հիշյալ դրույթներով քննության դրական գնահատական ստանալու վերաբերյալ նման չափազանց խիստ պայմանների սահմանումն արադարացված չէ և լրացուցիչ հիմնավորման կարիք ունի:

Նույնը վերաբերում է նախագծի հավելվածի 42-րդ կետին, որը վերաբերում է գործնական քննությունը դրական հանձնելու պայմաններին:

Նախագծի հավելվածի 59-րդ կետով նախատեսված դրույթներն իրենց մեջ պարունակում են Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 1-ին և 6-րդ ենթակետերով նախատեսված կոռուպցիոն գործոնը, որոնք դրսևորվում են պաշտոնատար անձանց իրավունքների և պարտականությունների ոչ հստակ լինելով և վարչական ընթացակարգերի ոչ հստակ կարգավորմամբ: Այսպես՝ հիշյալ կետով նախատեսվում են դրույթներ, որոնք վերաբերում են որակավորման քննությունը բացասական հանձնելու դեպքում քննություն հանձնող անձի ցանկությամբ անձին վարորդական իրավունքի վկայական տալը մերժելու մասին որոշման ընդունմանը: Մասնավորապես՝ վարորդական իրավունքի վկայական տալը մերժելու մասին որոշման ընդունումը՝ քննություն հանձնող անձի կողմից ցանկություն հայտնելու դեպքում կարող է քննական մարմնին անհարկի լայն հնարավորություն ընձեռել գործելու սեփական հայեցողությամբ: Այսինքն՝ հիշյալ դրույթներով քննական մարմնի կողմից վարորդական իրավունքի վկայական տալը մերժելու մասին որոշման ընդունումը կարող է մեկնաբանվել որպես հնարավորություն, այլ ոչ թե պարտականություն: Միաժամանակ հիշյալ դրույթներով նախատեսված վարչական ընթացակարգերը՝ վարորդական վկայական տալը մերժելու մասին որոշում ընդունելը, որը ընդունվելու է քննություն հանձնող անձի ցանկությամբ հստակ կարգավորված չէ: Մասնավորապես՝ հիշյալ կետում բացակայում են քննություն հանձնող անձի կողմից ցանկություն չհայտնելու դեպքում վարորդական իրավունքի վկայական տալը մերժելու մասին որոշման ընդունման վերաբերյալ դրույթներ: Այսինքն՝ պարզ չէ անձի կողմից նման ցանկություն չհայտնելու դեպքում ինչ իրավական հետևանքներ կարող են առաջանալ:

4. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես. Նախագծի հավելվածի 78-րդ կետով նախատեսվում են դրույթներ, որոնց համաձայն տրանսպորտային միջոցը վարելու իրավունքից զրկված անձանց վարորդական վկայականները վերադարձվում են զրկման ժամկետը լրանալուց կամ օրենքով սահմանված կարգով կրճատվելուց հետո՝ սույն կարգով սահմանված կարգով տեսական և գործնական քննությունները հանձնելուց հետո, մինչդեռ նույն հավելվածի 23֊րդ կետի համաձայն տեսական քննությունը դրական հանձնելու դեպքում անձին թույլատրվում է մեկ տարվա ընթացքում մասնակցել գործնական քննությանը: Այսինքն՝ տեսական քննության դրական արդյունքն ուժի մեջ է մեկ տարի ժամկետով: Հետևաբար, եթե վարորդը մինչև սույն կարգի հավելվածի 23-րդ կետում նախատեսված ժամկետի ավարտը զրկվել է վարորդական իրավունքից, նրան որակավորման քննություն հանձնելու պահանջ չի կարող ներկայացվել: Մասնավորապես՝ որակավորման քննության դրական արդյունքն ուժի մեջ լինելու Ընթացքում վարորդի վրա դրվում է լրացուցիչ պարտականություն կրկին մասնակցելու որակավորման քննություններին: Այդ առումով գտնում ենք, որ վարորդի վրա որակավորման քննություններին կրկին մասնակցելու լրացուցիչ պարտականություն դնելն արդարացված չէ և լրացուցիչ հիմնավորման կարիք ունի:
5. Օրենսդրական տեխնիկայի կանոնները մասամբ պահպանված չեն: Այսպես. Նախագծի հավելվածի 63-րդ կետում նշված «ԽՍՀՄ պետությունների» բառերն անհրաժեշտ է փոխարինել «նախկին ԽԱՀՄ պետությունների» բառերով: Նույնը վերաբերում է նախագծի հավելվածի 64-րդ կետին:
	1.
1) Նախագծի հավելվածի 78-րդ կետով նախատեսված դրույթները բխում են «Ճանապարհային երթևեկության անվտանգության ապահովման մասին» ՀՀ օրենքի 29-րդ հոդվածի 4-րդ մասի առաջին պարբերությունից, հետևաբար ՀՀ Սահմանադրության հետ որևէ անհամապատասխանություն առկա չէ:
2) Նախագծի հավելվածի 78-րդ կետով նախատեսված դրույթները բխում են «Ճանապարհային երթևեկության անվտանգության ապահովման մասին» ՀՀ օրենքի 29-րդ հոդվածի 4-րդ մասի երկրորդ պարբերությունից, հետևաբար ՀՀ Սահմանադրության հետ որևէ անհամապատասխանություն առկա չէ: 
2.

1) Ժամանակավոր վարորդական վկայականը վերադարձնելու ժամկետ սահմանելու կարիք չկա, քանի որ այն վերադարձվում է հիմնական վարորդական վկայականն ստանալու պահին, իսկ այն չվերադարձնելու (կորցնելու) դեպքում, հիմնական վարորդական վկայականը տրվում է կորած վարորդական վկայականի փոխարեն նորը տալու ընթացակարգով:
2) Առաջարկությունը չի ընդունվել, քանի որ  գիտելիքների ստուգման թեստերի հարցաշարն արդեն իսկ հրապարակված է, և այսուհետ հրապարակվում են միայն փոփոխությունները, որոնք հրապարակվում են կազմելու հետո 2 աշխատանքային օրվա ընթացքում: Առաջարկության հիման վրա Նախագծի հավելվածի 17-րդ կետը խմբագրվել է` նախատեսելով դրույթ այն մասին, որ չհրապարակված հարցերը չեն կարող ներառվել հարցաշարում:
3) Առաջարկությունն ընդունվել է, Նախագծի հավելվածի 39-րդ և 53-րդ կետերը խմբագրվել են:
4) Առաջարկությունն ընդունվել է, Նախագծի հավելվածի 61-րդ կետը խմբագրվել է:
3. Նախագծի հավելվածի 21-րդ և 42-րդ կետերով նախատեսված դրույթների խիստ լինելը դեռևս չի նշանակում, որ դրանցում պարունակվում են կոռուպցիոն ռիսկեր: Իսկ քննության ընթացակարգի խիստ լինելը պայմանավորված է ճանապարհային երթևեկության անվտանգության ապահովման նպատակներով, մասնվորապես երթևեկության մասնակիցների կյանքի և առողջության պահպանման անհրաժեշտությամբ:
Ինչ վերաբերում է Նախագծի հավելվածի 59-րդ կետով նախատեսված դրույթներին, ապա վարորդական վկայական տալը մերժելւ մասին որոշման ընդունումը՝ քննություն հանձնող անձի կողմից ցանկություն հայտնելու հետ կապելը հետպնդում է թղթատարության կրճատման նպատակ, քանի ներկայումս վարորդական վկայական տալու գործերը վարում են էլեկտրոնային եղանակով: Մասնավորապես, եթե անձը համաձայն է իր կողմից հանձնած որակավորման քննության բացասակն արդյունքի հետ և չի վիճարկում այն ու չի ցանկանում ստանալ մերժման որոշում, ապա անիմաստ է թղթային եղանակով տպել և պահել այդ որոշումը:
4. Նախագծի հավելվածի 78-րդ կետով նախատեսված դրույթները բխում են «Ճանապարհային երթևեկության անվտանգության ապահովման մասին» ՀՀ օրենքի 29-րդ հոդվածի 4-րդ մասի երկրորդ պարբերությունից:
5. Առաջարկությունը չի ընդունվել, քանի որ նման խմբագրման պարագայում կստացվի, որ ներկայումս ևս գոյություն ունեն ԽՍՀՄ պետություններ:


	10.
	ՀՀ արդարադատության նախարարություն

ՀՀ կառավարության մշտապես գործող պետաիրավական նախարարական կոմիտեի 2012 թվականի հուլիսի 26-ի նիստի N 16.3/123984 արձանագրության 9-րդ կետ
	1. Որոշման նախագծով փոփոխվող կարգի (այսուհետ՝ կարգ) 1-ին կետում նախատեսել նաև վարորդական վկայականի փոխանակմանը և կորած վարորդական վկայականի կրկնօրինակի տրմանը վերաբերող դրույթ:

2. Կարգի 7-րդ, 8-րդ և 66-րդ կետերից հանել վարորդական վկայականը վերցնելու վերաբերյալ դրույթները, քանի որ դրանք գործում են օրենքի ուժով:

3. Կարգի 17-րդ կետում նախատեսել դրույթ այն մասին, որ նոր հարցերը գիտելիքների ստուգման թեստերի հարցաշարում կարող են ներառվել հրապարակումից 30 օր հետո:
4. Կարգի 21-րդ կետը խմբագրել այն իմաստով, որ գիտելիքների ստուգման թեստին թույլատրվում է պատասխանել միայն այն դեպքում, եթե հոգեբանական թեստի բոլոր հարցերին տրվել է ճիշտ պատասխան:
5. Կարգի 25-րդ կետից հանել «չներկայանալու կամ» բառերը, քանի որ այդ դեպքում ևս կարող է դիտարկվել քննությունը դրական չհանձնված:
6. Կարգի 39-րդ և 53-րդ կետերից հանել համապատասխանաբար «հրաժարվում է կատարել ավտոդրոմում կամ ավտոհրապարակում գործնական քննության արդյունքների վերաբերյալ արձանագրության (ձև N 2) մեջ նշված գործողություններից որևէ մեկը կամ» և «հրաժարվում է կատարել քննություն ընդունողի կողմից տրված՝ ճանապարհային երթևեկության իրական պայմաններում գործնական քննության արդյունքների վերաբերյալ արձանագրության մեջ նշված գործողություններից որևէ մեկը կամ» բառերը, քանի որ մեկ գործողության կատարումից հրաժարումը կարող է դիտվել միայն այդ գործողությունը ճիշտ չկատարել:
7. Կարգի 5-րդ և 6-րդ գլուխներում «վարորդի թեկնածու» հասկացության փոխարեն օգտագործել «քննություն հանձնող» հասկացությունը:
8. Կարգի 59-րդ կետում անձի ցանկությամբ որոշում ընդունելու դրույթը փոխարինել ընդունված որոշումը անձի ցանկությամբ իրեն հանձնելու մասին դրույթով:
9. Կարգի 61-րդ կետում վարորդական վկայական տալու համար հիմք հանդիսացած փաստաթղթերի համար սահմանված ժամկետի փոխարեն նախատեսել վարորդական վկայականի գործողության ժամկետը:
10. Կարգի 67-րդ կետում նախատեսել այնպիսի դրույթ, որը հնարավորություն կտա անձին վարոդական վկայական ստանալու հիմքերի փոխարեն ներկայացնել նաև որևէ այլ փաստաթուղթ կամ տեղեկություն նախկինում իր ունեցած վարորդական վկայականի վերաբերյալ:
11. Կարգի 72-րդ, 73-րդ և 74-րդ կետերը միավորել և այլ պետություններում uտացած և 1968 թվականի նոյեմբերի 8-ի «Ճանապարհային երթևեկության մաuին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատաuխանող բոլոր վարորդական վկայականները փոխանակել կամ կորած վարորդական վկայականի կրկնoրինակ տրամադրել առանց որակավորման քննություններ հանձնելու, քանի որ վարորդական վկայականը փոխանակելիս անձի քաղաքացիությունը որևէ նշանակություն չի կարող ունենալ:
	1. Առաջարկությունն ընդունվել է:

2. Առաջարկությունն ընդունվել է:

3. Առաջարկությունն ընդունվել է:

4. Առաջարկությունն ընդունվել է:

5. Առաջարկությունն ընդունվել է:

6. Առաջարկությունն ընդունվել է:

7. Առաջարկությունն ընդունվել է:

8. Առաջարկությունն ընդունվել է:

9. Առաջարկությունն ընդունվել է:

10. Առաջարկությունն ընդունվել է:

11. Առաջարկությունն ընդունվել է:

